
Athinbyâye di Patêjan gruvèrin
le 2 de ma 1986 a Châlè (Gr.)

No cherè djora dèfindu de fére de la

rèklàme, Iè châlè, (mimamin ha de
Châlè) chon tru pitité po no ti rèchuê-
dre. Vo le kridè pâ è, portan lyè
dinche, kemin le vo dyo. No chin mé de
350 po pâ dre a pou pri 400.

Lètyintè balè j'athinbyâyè, totè pye balè Iè j'enè tyè Iè j'ôtrè. E la
dêrfre ché pâ ch'irè pâ onko la pye baia. Mè tyijo, l'é dzourâ ke
faré djémé de rèklàme.
A 2 1/2 j'àrè, on-èchin de chejin j'armayi grapiyè tot' amon d'oun'
èchtrade, chuèvu de to pri pê di grahyàje damé à damejalè in dza-
kiyon, ti di minbro de la "Concorde" de chi gale velâdzo ke no ra-
pèlè du tan pri nouthr'n'abbé Dzojè Bovet tan d'amâ è tan règrètâ.
Vo dre chin ke no j'an oyu, na, cheré bin tru yin de la realità in vo
dejin k'irè férmo bi. Di j'ojalè ke chinton in pyin le furi è pu, vo
garantecho ke lou ramâdzo vayê lou pyumâdzo.
Pu, André Broda, nouthron tan chejin prèjidan, apri Iè j'avê rèmarhyâ

è félichitâ kemin le mretâvan, no parlé de nouthron barde
fribordzê, chi tsantâ dé nouthron payi, de nouthra Grevfre, in di tèrmo

bin chintu è èmouvin. No chin partikulyéremin totchi in moujin
ke l'a vèku inke, din ha baia kotse.
Grâthe a nouthron prèjidan ke l'è jelâ konchultâ Iè tsapouè, Iè

mènujé, châron, l'achichtanthe l'a pu aprindre ou bin rèaprindre Iè

non de mé de 100 badyè ke l'an tré ou travô dou bou.
Norbert Broda no bayé kotyè j'èchplikachyon ou choudzè dou
dikchyenéro patê-franchè ke no chin in trin dé konchtruire. Francis
Broda, prèjidan de la Chochyètâ kantonale di j'êmi dou paté fribordzê

è prèjidan reman po 4 an in yuva de l'organijachyon de la f ftha
dou paté ke chè fare din nouthron tyinton in 1989, rintserè in no
dejin ke chi dikchyenéro di fthre oun'êmâdze dou mèyou paté in
rèchpèktin chè diferinthè d'apri Iè difèrintè Kotsè. Fô djémé dre
k'on no l'è fô vu k'ayeu chè di dinche è, chuto, de no j'arandji, de
bin no j'intindre.
Pu, no j'an le pyéji d'oure Kolin Patchi a la voué de velu, Mma
Maria Bach è Déni Terreaux din lou bi tsan in paté.
L'è a pou pri 6 j'àrè kan no no chin tyithâ, a règrè apri avi pachâ
d'ache bi momin inthinbyo din le dzouyo è le chovinyi de nouthrè
j'anhyan ke l'an chènâ chi tan bi lingâdzo din na têra ache provinda.

R. Chudan

